
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
______ ___________ 2016 թվականի N ______-Ն

ԱՆԱՍՆԱԲՈՒԺԱԿԱՆ ԴԵՂԱՄԻՋՈՑՆԵՐԻ՝ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՆԵՐՄՈՒԾՄԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆԻՑ ԱՐՏԱՀԱՆՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒԼԻՍԻ 21-Ի N 1088-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Անասնաբուժության մասին Հայաստանի Հանրապետության օրենքի 6-րդ հոդվածի 1-ին մասի 19-րդ կետին համապատասխան` Հայաստանի Հանրապետության կառավարությունը որոշում է.
1.Սահմանել անասնաբուժական դեղամիջոցների Հայաստանի Հանրապետություն ներմուծման և Հայաստանի Հանրապետությունից արտահանման կարգը՝ համաձայն հավելվածի:
2. Ուժը կորցրած ճանաչել Հայաստանի Հանրապետության կառավարության 2005 թվականի հուլիսի 21-ի Անասնաբուժության մեջ օգտագործվող կենսապատրաստուկների (անասնաբուժական դեղամիջոցների) Հայաստանի Հանրապետություն ներմուծման և Հայաստանի Հանրապետությունից արտահանման կարգը հաստատելու և Հայաստանի Հանրապետության կառավարության 2004 թվականի օգոստոսի 19-ի N 1228-Ն որոշման մեջ փոփոխություններ կատարելու մասին N 1088-Ն որոշումը:
3. Սույն որոշումն ուժի մեջ է մտնում պաշտոնական հրապարակման օրվան հաջորդող  տասներորդ օրը:
	Հավելված 
ՀՀ կառավարության 2016 թվականի
_______-ի N ____-Ն որոշման


Կ Ա Ր Գ
 ԱՆԱՍՆԱԲՈՒԺԱԿԱՆ ԴԵՂԱՄԻՋՈՑՆԵՐԻ՝ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՆԵՐՄՈՒԾՄԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆԻՑ ԱՐՏԱՀԱՆՄԱՆ 
I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով կարգավորվում են անասնաբուժական դեղամիջոցների Եվրասիական տնտեսական միության (այսուհետ՝ ԵԱՏՄ) անդամ չհանդիսացող պետություններից (այսուհետ՝ երրորդ երկիր), ինչպես նաև ԵԱՏՄ անդամ պետություններից Հայաստանի Հանրապետության տարածք ներմուծման և Հայաստանի Հանրապետության տարածքից արտահանման հետ կապված հարաբերությունները: 

2. Սույն կարգի նպատակն է՝ 
1) Հայաստանի Հանրապետություն արդյունավետ, անվտանգ և որակյալ անասնաբուժական դեղամիջոցների ներմուծմանն ու արտահանմանը նպաստելը` կենդանիների առողջության պաշտպանության և շրջակա միջավայրի պահպանության համար.

2) Հայաստանի Հանրապետությունում անասնաբուժական դեղամիջոցների ներմուծման և արտահանման նկատմամբ անասնաբուժական պետական վերահսկողության գործընթացի իրականացմանն աջակցելը.

3) պետական գրանցում չունեցող, ժամկետանց, կեղծ և անորակ անասնաբուժական դեղամիջոցների ներմուծումն ու արտահանումը կանխելը։
3. Սույն կարգը տարածվում է Մաքսային տարանցում, «Բացթողում` ներքին սպառման համար», «Արտահանում», «Անմաքս առևտուր», «Ազատ մաքսային գոտի», «Վերաներմուծում», «Հրաժարում հօգուտ պետության» մաքսային ընթացակարգերով ներմուծվող, արտահանվող անասնաբուժական դեղամիջոցների վրա:

 4. Հայաստանի Հանրապետություն անասնաբուժական դեղամիջոցները ներմուծումը և արտահանումը թույլատրվում է Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության այսուհետ՝ լիազոր մարմին սահմանային հսկիչ կետի կողմից՝ դրանց գրանցման դեպքում, արտադրողի տված՝ անասնաբուժական դեղամիջոցների որակը և անվտանգությունը հավաստող փաստաթղթի ուղեկցությամբ: 
5. Հայաստանի Հանրապետություն անասնաբուժական դեղամիջոցները ներմուծվում են ըստ արտաքին տնտեսական գործունեության ապրանքային անվանացանկի (ԱՏԳ ԱԱ) ծածկագրերի՝ համաձայն N 1աղյուսակի:
6. Անասնաբուժական դեղամիջոցներ ներմուծողը կամ արտահանողն օրենքով սահմանված կարգով պատասխանատվություն է կրում ներկայացրած տեղեկությունների հավաստիության համար:

 
	II. ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ԱՆԱՍՆԱԲՈՒԺԱԿԱՆ ԴԵՂԱՄԻՋՈՑՆԵՐԻ ՆԵՐՄՈՒԾՄԱՆ ՊԱՅՄԱՆՆԵՐԸ



7. Հայաստանի Հանրապետություն ներմուծվում են միայն պետական գրանցում ունեցող անասնաբուժական դեղամիջոցները:

8. Հայաստանի Հանրապետություն առանց Հայաստանի Հանրապետությունում գրանցման կարող է ներմուծվել՝ 

1) Հայաստանի Հանրապետությունում պետական գրանցման համար նախատեսված անասնաբուժական դեղամիջոցների նմուշներ` յուրաքանչյուր ապրանքախմբից 3-ական սրվակ կամ փաթեթավորման այլ ձևով` ըստ անասնաբուժական դեղամիջոցի տեսակների. 

2) նախակլինիկական և կլինիկական հետազոտությունների համար նախատեսված նմուշներ` յուրաքանչյուր ապրանքախմբից 3-ական սրվակ կամ փաթեթավորման այլ ձևով` ըստ անասնաբուժական դեղամիջոցի տեսակների.

3) աղետների, անասնահամաճարակների և այլ արտակարգ  իրավիճակների դեպքում, ինչպես նաև օգնության կարգով տրամադրվող անասնաբուժական դեղամիջոցներ, որոնք գրանցված են Եվրոպական միության կամ Տնտեսական համագործակցության և զարգացման կազմակերպության անդամ որևէ պետությունում կամ վերջին հինգ տարիների ընթացքում օգտագործվել են Հայաստանի Հանրապետությունում՝ առանց անասնահամաճարակային որևէ բացասական հետևանքների.
4 ցուցահանդեսների և նմանատիպ այլ միջոցառումների համար նախատեսված առանց վաճառքի իրավունքի ներմուծվող անասնաբուժական դեղամիջոցների նմուշներ.

5) ԵՏՄ անդամ պետություններում գրանցված անասնաբուժական դեղամիջոցները, բացառությամբ միջազգային պայմանագրերով նախատեսված դեպքերում:
9. Ներմուծվող անասնաբուժական դեղամիջոցները պետք է համապատասխանի արտադրողի տված որակը և անվտանգությունը հավաստող փաստաթղթով սահմանված պահանջներին:
10. Անասնաբուժական դեղամիջոցների ներմուծման համար լիազոր մարմնի համապատասխան սահմանային հսկիչ կետ են ներկայացվում հետևյալ փաստաթղթերը՝ 

1) ներմուծվող անասնաբուժական դեղամիջոցների տվյալ խմբաքանակի որակը և անվտանգությունը հավաստող փաստաթուղթը` տրված արտադրողի կողմից. 
2) արտադրող երկրում տվյալ անասնաբուժական դեղամիջոցի գրանցման հավաստագիրը կամ պատճենը՝ վավերացված արտահանող կազմակերպության կնիքով:
11. Հայաստանի Հանրապետություն ներմուծման պահին անասնաբուժական դեղամիջոցների պիտանիության մնացած ժամկետը պետք է լինի պիտանիության ժամկետի 2/3-ից ոչ պակաս: 
III. ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ԱՆԱՍՆԱԲՈՒԺԱԿԱՆ ԴԵՂԱՄԻՋՈՑՆԵՐԻ ՆԵՐՄՈՒԾՄԱՆ ԵՎ ԱՐՏԱՀԱՆՄԱՆ ԸՆԹԱՑԱԿԱՐԳԸ
   13. Հայաստանի Հանրապետություն անասնաբուժական դեղամիջոցների ներմուծման  ժամանակ իրականացվում է փաստաթղթային և ֆիզիկական ստուգազննում:
14.  Անասնաբուժական դեղամիջոցների բացթողումը կամ կասեցումը կամ ներմուծման արգելքը կամ վերադարձը ձևակերպվում է լիազոր մարմնի սահմանային հսկիչ կետի պաշտոնատար անձի կողմից անասնաբուժական դեղամիջոցներն ուղեկցող փաստաթղթերի վրա Հայաստանի Հանրապետության կառավարության սահմանած ձևի համապատասխան դրոշմակնիք դնելով, անհրաժեշտ  փաստաթղթերը ներկայացնելուց հետո մեկ աշխատանքային օրվա ընթացքում: 
15. Սույն կարգի 11-րդ կետով սահմանված փաստաթղթերը չներկայացնելու դեպքում անասնաբուժական դեղամիջոցների ներմուծումը կասեցվում է սահմանային հսկիչ կետի պաշտոնատար անձի կողմից ներմուծողի հետ համաձայնեցված ժամկետով՝ մինչև փաստաթղթերի ներկայացումը:

16. Անասնաբուժական դեղամիջոցները, որոնց անվտանգությունը չի հավաստվում, ներմուծողի միջոցների հաշվին ենթակա է օգտահանման կամ ոչնչացման կամ վերադարձվում է ուղարկողին:
17. Հայաստանի Հանրապետություն անասնաբուժական դեղամիջոցների ներմուծումը կամ արտահանումը չի թույլատրվում եթե՝

1) բացակայում է արտադրողի տված՝ որակը և անվտանգությունը հավաստող փաստաթուղթը. 
2) անասնաբուժական դեղամիջոցները չեն համապատասխանում արտադրողի տված դրանց որակը և անվտանգությունը հավաստող փաստաթղթերին.
3) առկա է պաշտոնական տեղեկատվություն ներկայացված փաստաթղթերի և կամ անասնաբուժական դեղամիջոցների կեղծված լինելու վերաբերյալ.
4) անասնաբուժական դեղամիջոցները գրանցված չեն Հայաստանի Հանրապետությունում կամ ԵՏՄ անդամ որևէ պետությունում` բացառությամբ սույն կարգի 9-րդ կետով նախատեսված դեպքերի. 
5) անասնաբուժական դեղամիջոցները ժամկետանց են.

6) փաստաթղթային և ֆիզիկական ստուգազննման արդյունքները բացասական  են.
7 արտահանման դեպքում ներմուծող երկրի պահանջներին չհամապատասխանելու դեպքում:
    18. Անասնաբուժական դեղամիջոցների արտահանումն իրականացվում է ներմուծող երկրի օրենսդրության պահանջներին համապատասխան:
Աղյուսակ N 1

Ց Ա Ն Կ
ԱՆԱՍՆԱԲՈՒԺԱԿԱՆ ՀՍԿՈՂՈՒԹՅԱՆ (ՎԵՐԱՀՍԿՈՂՈՒԹՅԱՆ) ԵՆԹԱԿԱ ԱՆԱՍՆԱԲՈՒԺԱԿԱՆ ԴԵՂԱՄԻՋՈՑՆԵՐԻ
	ԱՏԳ ԱԱ 
ծածկագիրը 
	Անվանումը    

	3002 10
	Կենդանիների իմուն շիճուկներ և արյան ֆրակցիաներ, ձևափոխված իմունոլոգիական նյութեր` ստացված նաև կենսատեխնոլոգիայի մեթոդներով  

	3002 10 910 0
	Կենդանական գլոբուլին, արյան և շիճուկային գլոբուլիններ    

	3002 10 990 0
	Կենդանիների վարակիչ հիվանդությունների յուրահատուկ լաբորատոր ախտորոշիչներ կամ ախտորոշիչ համակարգեր    

	3002 30 000 0
	Անասնաբուժական վակցինաներ    

	3002 90 300 0
	Կենդանիների արյուն` պատրաստված կենդանիների հիվանդությունների կանխարգելման, բուժման և ախտորոշման համար       

	3002 90 900 0
	Կենդանիների վարակիչ հիվանդությունների հարուցիչների մանրէական աճեցվածքներ` վակցինային և այլ տարատեսակներ     

	3006 20 000 0-ից 
	Կենդանիների արյան խմբի ախտորոշիչներ    

	3808 91-ից
3808 92-ից
3808 94-ից 
	Անասնաբուժական հակապարազիտային պատրաստուկներ  

	3003
	Անասնաբուժական դեղամիջոցներ (բացի 3002, 3005, 3006 ապրանքային դիրքերում նշվածներից)` կազմված երկու և ավելի բաղադրամասերից, բուժական կամ կանխարգելման նպատակով օգտագործելու համար, բայց չբաժնեծրարված դեղաձևերի տեսքով և մանրածախ առևտրի համար չփաթեթավորված 

	3004
	Անասնաբուժական դեղամիջոցներ (բացի 3002, 3005, 3006 ապրանքային դիրքերում նշված ապրանքներից)` կազմված խառնուրդված կամ չխառնուրդված նյութերից` բուժական կամ կանխարգելման նպատակով օգտագործելու համար, բաժնեծրարված կամ ներկայացված չափորոշված դեղաձևերի տեսքով կամ մանրածախ առևտրի համար բաժնեծրարված կամ ներկայացված չափորոշված դեղաձևերի տեսքով կամ մանրածախ առևտրի համար փաթեթավորված 


